METODOLOJİ   İZAHAT
İnformasiya və rabitə xidmətlərindən əldə edilən gəlir - informasiya və rabitə müəssisəsinin əsas fəaliyyətindən əldə olunan gəlirlərin ümumi həcmidir. Bu göstərici  əhaliyə, idarə, müəssisə və təşkilatlara göstərilmiş xidmətlər müqabilində informasiya və  rabitə müəssisəsinin əldə etdiyi pul vəsaitinin cəmini xarakterizə edir. Milli hesablar sisteminin tələblərinə uyğun olaraq digər iqtisadi sahələrdə olduğu kimi, informasiya və rabitə müəssisələri üzrə də “informasiya və rabitə xidmətlərindən əldə olunmuş gəlir” göstəricisi formalaşdırılarkən ümumi gəlirin həcmi mal və xidmətlərin satışından əldə edilən vəsaitin müəssisələrin (idarənin, təşkilatın və s.) hesablaşma hesabına daxil olmasından asılı olmayaraq onun yaranması anındakı vəziyyətinə uyğun müəyyən edilir. Yəni bu göstərici hesablanarkən əldə olunan faktiki gəlirin məbləği deyil, hesabat dövründə göstərilən xidmətlərə görə hesablanmış məbləğ əsas götürülür.

Poçt göndərişlərinə - poçt rabitəsi operatoru tərəfindən müəyyən ünvana çatdırmaq üçün qəbul edilmiş poçt kartları, məktublar, teleqramlar, pul baratları, banderollar, kiçik paketlər, sekoqramlar, xüsusi "M" kişələri, bağlamalar daxildir. Poçt göndərişlərinin həcminə  xidməti, pulsuz və ya pullu olub olmamasından asılı olmayaraq (pensiya və müavinətlər istisna olmaqla) bütün göndərişlər daxildir.


ATS (avtomat telefon stansiyaları) üzrə ümumi tutum - telefon rabitəsi  fəaliyyəti göstərən müəssisələrinin telefon stansiyalarında quraşdırılmış bütün nömrələrin ümumi sayını xarakterizə edir.


Ümumi istifadədə olan sabit şəbəkə telefonlarının (universal, şəhər və kənd telefon stansiyaları, taksofonları da daxil edilməklə) sayına – rabitə müəssisələrinin istifadəsində olan və başqa idarə və təşkilatlara məxsus stansiyalara birləşdirilən və ümumi istifadədə olan telefon şəbəkəsinə çıxışı olan sabit şəbəkə telefonları daxil edilir. Ümumi istifadədə olan telefonların sayına mənzillərdə qoyulmuş sabit şəbəkə telefonlarının, idarə, müəssisə və təşkilatlarda qoyulmuş və ümumi istifadədə olan telefon şəbəkəsi ilə əlaqə yaradılması mümkün olan sabit şəbəkə telefonları daxil edilir. Ümumi istifadədə olan sabit şəbəkə telefonlarının ümumi sayından evlərdə (mənzillərdə və xüsusi evlərdə) qoyulmuş sabit şəbəkə telefonlarının  sayı ayrılır.


Sabit şəbəkə telefonları - telefon stansiyasına birləşdirilmiş sərbəst işləyən və ümumi istifadə üçün qabaqcadan təyin edilən telefon aparatlarıdır.

Şəhər və kənd telefon stansiyalarının taksofonları - şəhər və kənd daxilində sikkə vasitəsilə danışıq aparmaq üçün quraşdırılmış avtomatlardır.

Universal taksofonlar - müştərinin istəyinə uyğun olaraq təyinat məntəqəsindən asılı olmayaraq bütün istiqamətlərdə, şəhər, şəhərlərarası, mobil telefonlara çıxış imkanı verən taksofonlar hesab edilir.

Mobil telefon rabitəsi - simsiz mobil sistemli radiotelefon rabitəsi hesab edilir. Bu sistemin mahiyyəti qəbuledici və ötürücü stansiyası qurulmuş müəyyən ərazidə bütün abonentlərin hava xətti vasitəsi ilə istənilən avtomat telefon stansiyalarına və digər abonentə qoşulmaq imkanı verilməsindən ibarətdir.
